პროექტი

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის

ბ რ ძ ა ნ ე ბ ა №
2020   წლის                                ქ. თბილისი                                         

„საექიმო სპეციალობათა პროფესიული კომპეტენციების დამტკიცების შესახებ“
საქართველოს შრომის, ჯანმრთელობისა და სოციალური დაცვის მინისტრის 2015 წლის 30 მარტის №01-8/ნ ბრძანებაში ცვლილების შეტანის თაობაზე

	„ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად,
ვბრძანებ:

	მუხლი 1. „საექიმო სპეციალობათა პროფესიული კომპეტენციების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2015 წლის 30 მარტის №01-8/ნ ბრძანების (ვებგვერდი, 31/03/2015, სარეგისტრაციო კოდი 470230000.22.035.016321) პირველ პუნქტს დაემატოს შემდეგი შინაარსის „ჯ“ ქვეპუნქტი: 
	„ჯ) „რეპროდუქტოლოგია“ (დანართი 32).“.

მუხლი 2. ბრძანება ამოქმედდეს გამოქვეყნებისთანავე.  



მინისტრი                                                       ეკატერინე ტიკარაძე 
















გ ა ნ მ ა რ ტ ე ბ ი თ ი    ბ ა რ ა თ ი

„საექიმო სპეციალობათა პროფესიული კომპეტენციების დამტკიცების შესახებ“
საქართველოს შრომის, ჯანმრთელობისა და სოციალური დაცვის მინისტრის 2015 წლის 30 მარტის №01-8/ნ ბრძანებაში ცვლილების შეტანის თაობაზე“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანების პროექტზე
	
	წარმოდგენილი ბრძანების პროექტი მომზადდა „ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, შემდეგი გარემოებებიდან გამომდინარე: 
	ჯანმრთელობის დაცვის სისტემის გამართული ფუნქციონირებისათვის უდიდესი მნიშვნელობა ენიჭება პროფესიული რეგულირების მექანიზმების დახვეწა/გაუმჯობესებას, რაც, თავის მხრივ, მოიცავს  სამედიცინო მომსახურების ხარისხის შეფასების, საქმიანობასთან შესაბამისობის განსაზღვრისა და პროფესიული საქმიანობების გამიჯვნის მიმართულებით მოქმედი ნორმატიული სივრცის სრულყოფას თითოეული საექიმო სპეციალობისათვის პროფესიული კომპეტენციების განმსაზღვრელი დოკუმენტების მომზადების საშუალებით. 
[bookmark: _GoBack]	ყოველივე ზემოხსენებულის გათვალისწინებით, დამტკიცდა „საექიმო სპეციალობათა პროფესიული კომპეტენციების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2015 წლის 30 მარტის №01-8/ნ ბრძანება, რომლითაც განისაზღვრა 10 საექიმო სპეციალობის პროფესიული კომპეტენცია, ხოლო შემდეგ მას დაემატა სხვა საექიმო სპეციალობათა პროფესიული კომპეტენციები (მ.შ., „საექიმო სპეციალობათა პროფესიული კომპეტენციების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2015 წლის 30 მარტის №01-8/ნ ბრძანებაში ცვლილების შეტანის თაობაზე“ საქართველოს შრომის, ჯანმრთელობისა და სოციალური დაცვის მინისტრის 2015 წლის 15 ივლისის №01-21/ნ, 2016 წლის 11 აპრილის №01-15/ნ, 2016 წლის 10 ნოემბრის №01-45/ნ, 2018 წლის 23 თებერვლის №01-9/ნ ბრძანებები, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2018 წლის 20 აგვისტოს №01-10/ნ, 2019 წლის 29 ნოემბრის № 01-119/ნ ბრძანებები). 
	ამ ეტაპზე მომზადებულია პროფესიული კომპეტენციების პროექტი საექიმო სპეციალობაში „რეპროდუქტოლოგია.“ აღნიშნული დოკუმენტი შემუშავდა შესაბამის დარგობრივ ასოციაციასთან მჭიდრო თანამშრომლობით და შეთანხმდა შესაბამის დაინტერესებულ მხარეებთან. 
	ყოველივე ზემოხსენებულის გათვალისწინებით, მომზადდა „საექიმო სპეციალობათა პროფესიული კომპეტენციების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2015 წლის 30 მარტის №01-8/ნ ბრძანებაში ცვლილების შეტანის თაობაზე“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანების პროექტი.

	ბრძანების პროექტის მიღება სახელმწიფო ბიუჯეტიდან დამატებითი ხარჯების გამოყოფას არ ითვალისწინებს.

	ბრძანების პროექტის ავტორი და წარმდგენია საქართველოს შრომის, ჯანმრთელობისა და სოციალური დაცვის სამინისტრო.




